
Вести

февруари 17, 2023

Протестен марш на новинарите: Не се извинуваме
за незгодните прашања

илустрација

Со протестен марш од Владата до Собранието Здружението на новинарите
(ЗНМ)и Самостојниот синдикат на новинарите и медиумските работници
(ССНМ) одржуваат протестен марш за да го изразат незадоволството од

нападите врз новинарите и снимателите, навредите и понижувањата од
политичарите, нелојалната конкуренција и небезбедните услови во кои
работат новинарите. Претседателот на ЗНМ Младен Чадиковски изјави дека
е време да се смени ваквиот амбиент и да се случат промени.

„Работите тапкаат во место и се влошуваат. Владата создаде најголема

редакција во земјава. Безбедноста на новинарите не е на ниво на кое треба
да биде. Излегуваме на протест за да спречиме тендециите да ни се преточат
во нешто пострашно. Еден колега го бркаа со секира, друг колега беше
истепан, колешка беше навредувана, друга колешка добиваше смртни
закани. Ова стана секојдневие. Ваквиот амбиент не сакаме да го градиме и
сакаме да му кажеме стоп. Ова е вистинскиот момент да се чуе нашиот глас“,

изјави Чадиковски.

Претседателот на ССНМ Павле Беловски рече дека е повеќе од итно треба да
се донесат законски решенија кои се важни за правата на новинарите и за
работата на медиумите и нивно доследно имплементирање.

„Сведоци сме на една атмосфера во која новинарите се сѐ повеќе
шиканирани, навредувани, понижувани. Оваа ситуација мора да сопре.
Нападите врз новинарите и медиумските работници се напад врз јавноста“,
изјави Беловски.

Новинарите и медиумските работници излегоа на проНовинарите и медиумските работници излегоа на про……
Radio Slobodna Evropa na Makedonski was live·FollowFollow

Facebook Watch

Share

https://www.facebook.com/watch/RSEMK/
https://www.facebook.com/watch/?ref=external&v=555088476578950
https://www.facebook.com/watch/RSEMK/
https://www.facebook.com/RSEMK/videos/555088476578950/

   

види ги сите денешни вести

Новинарите бараат јавните функционери и политичарите да ги почитуваат

и нив и снимателите, тие исто така бараат да престане агресивниот државен
пиар, поголема поддршка за локалните новинари и медиуми и почитување
на работничките права на новинарите и медиумските работници како и
безбедни услови за работа на новинарите и медиумските работници.

• Демнење стана кривично дело, затвор за напаѓачи на новинари, лекари
и адвокати

март 06, 2023

Премиерката Калас победи на изборите во
Естонија



   

Eстонската премиерка Каја Калас

Либералната Реформска партија на естонската премиерка Каја Калас победи
на вчерашните парламентарни избори во земјата.

прочитај повеќе

март 06, 2023

Притвор за шефот на железничката станица во
Лариса по несреќата со 57 жртви

Два воза се судрија во близина на Лариса на 28 февруари 2023

По маратонскиот исказ даден пред истражен судија и обвинител, шефот на

железничката станица во Лариса, доби мерка притвор за железничката
несреќа.



   

прочитај повеќе

март 06, 2023

Тајван предупредува на ризик од „ненадеен упад“
од Кина во близина на островот

Архивска фотографија: Воени вежби на тајванската морнарица во 2018 година



   

Тајванскиот министер за одбрана Као Куанчи денеска предупреди дека
островот оваа година треба да биде подготвен за „ненадејна инвазија“ на
кинеската војска во областите во близина на нејзината територија поради

зголемените тензии во тајванскиот теснец.

прочитај повеќе

март 06, 2023

Британски и германски авиони за првпат на
заеднички мисии на НАТО во Естонија



   

Архивска фотографија: Руски транспортен авион Антонов АН-26 (Л) и британски воен
авион Тајфун (Д) над Балтичкото Море на 10 јуни 2019 година

Британски пилоти за првпат заедно со германското воено воздухопловство
ќе извршуваат мисии за воздухопловна полиција во Естонија, јави ДПА.

прочитај повеќе

март 05, 2023

Членките на ОН постигнаа договор за заштита на
океаните



   

По 10 години преговори, по 38-часовна расправа во седиштето на
Обединетите нации во Њујорк, беше постигнат историски договор за
заштита на светските океани.

Во извештајот на Би-Би-Си се потсетува дека преговорите во ОН траеле
толку долго поради несогласувањата околу финансирањето на овој проект,
но и поради несогласувањата околу прашањето за правата на риболовот.

Новиот договор предвидува до 2030 година 30 отсто од морските
пространства да бидат заштитени подрачја со цел да се обнови живиот свет
во светските мориња и океани.

прочитај повеќе

март 05, 2023

Вагнер отвора центри за регрутирање војници во
руски спортски клубови



   

Руската платеничката група Вагнер, која се бори заедно со руските редовни
и регрутирани војници во Украина, отворила најмалку три нови центри за
регрутирање во руски спортски клубови во изминатите три дена, соопшти
американскиот Институт за проучување на војната.

прочитај повеќе

март 05, 2023

Нов вооружен инцидент во Нагорно-Карабах, има
и жртви

Нагорно-Карабах, Возило кон кое биле испукани куршуми, 5 март, 2023 година

Тројца ерменски полицајци биле застрелани во заседа од азербејџанска

диверзантска група, соопштија властите на етничките Ерменци во Нагорно-
Карабах. Властите во Баку, пак, тврдат дека азербејџанската војска се
обидувала да ги спречи ерменските возила да шверцуваат оружје во
отцепениот регион.



   

прочитај повеќе

март 05, 2023

Грчкиот премиер се извини по железничката
несреќа



   

Остатоци од вагоните по железничката несреќа крај Лариса.

Грчкиот премиер Кирјакос Мицотакис се извини по железничката несреќа,
во која загинаа 57 луѓе.

прочитај повеќе

март 05, 2023

Кина сака мирно обединување со Тајван, Тајпеј
сака демократија



Кинескиот премиер Ли Кеќијанг на 5 март вети „мирна реунификација“ со
Тајван, како и одлучни чекори за спротивставување на независноста на
Тајван. Тајпеј одговори дека Бекинг треба да ја почитува посветеноста на

тајванскиот народ на демократија и слобода.

Кина, која го смета демократскиот Тајван за своја територија, ја зголеми
воената активност во близина на островот во изминатите три години, како
одговор на, како што го нарече, „заговор“ меѓу Вашингтон и Тајпеј, главниот

поддржувач и снабдувач со оружје на Тајван.

Во август, Кина организираше воени вежби околу Тајван, како одговор на
посетата на тогашната претседателка на Претставничкиот дом на САД
Ненси Пелоси на Тајпеј.

Зборувајќи на отворањето на годишниот состанок на кинескиот парламент,
Ли пред околу 3000 делегати рече дека Пекинг се држи до принципот „една
Кина“, што значи дека Тајван е дел од Кина, иако директно не се закани со
воена акција.

Мнозинството жители на Тајван не покажуваат интерес да бидат под власт
на автократска Кина, која никогаш не се откажа од употребата на сила за
ставање на островот под своја контрола.

Во одделни коментари за одбраната, Ли рече дека вооружените сили треба

да ја зајакнат борбената подготвеност, иако не го спомена Тајван во тој
контекст.

Тајванскиот Совет за прашања со копното, како одговор на забелешките на

   

Ли, соопшти дека Пекинг треба да се соочи со реалноста дека двете страни
„не се подредени една на друга“.

Официјалното име на Тајван е Република Кина.

прочитај повеќе

март 05, 2023

Украина бара западни воени авиони да се брани од
Русија



Портпаролот на Воздухопловните сили на Украина, Јуриј Игнат

   

Портпаролот на Воздухопловните сили на Украина денеска повторно
зборуваше за потребата од модерни западни авиони, особено американски
Ф-16, во услови на зголемена закана од руски ракети лансирани од далечина,

наведувани ракети и модифицирани бомби кои „може да летаат десетици
километри“ пред да ја погодат целта.

Во изјава за телевизија, портпаролот Јуриј Игнат рече дека таквите авиони
ќе им помогнат на украинските сили да „ги избркаат“ руските авиони кои

испукуваат такви ракети.

Игнат рече дека проценките на украинската војска за нова руска офанзива
во Донбас влијаела на други области со пренасочувањето на украински сили
и ресурси.

прочитај повеќе

март 05, 2023

Спорна фирма или транспарентна постапка за
надзор на автопатите што ќе ги градат Бехтел и
Енка?



Изградба на пат во Македонија, архивска фотографија.

Транспарентна од самиот почеток е постапката и изборот на компанијата
која треба да врши надзор и да биде правен трансакциски советник за
изградба на Коридорот 8 и 10, реагира Јавното претпријатие за државни
патишта, по текстот на Призма, дека фирма која е дел од конзорциумот кој

треба да го врши надзорот е вмешана во корупциски и дипломатски скандал
во Ерменија.

На конкурсот за избор на фирма која треба да надгледува како се градат
патишта од коридорите 8 и 10, се пријавиле три фирми. А била избрана онаа

која понудила најдобар квалитет и најдобра цена, односно фирмата „ИРД
Инжинеринг“, велат од Јавното претпријатие.

   

прочитај повеќе

март 05, 2023

Пакистанската полиција не успеа да го уапси
поранешниот премиер Имран Кан



Поранешниот пакистански премиер Имран Кан им се обраќа на новинарите во
болницата во Лахоре, 4 ноември 2022 година

Полицијата од главниот град на Пакистан, Исламабад, денеска соопшти
дека полициски тим отпатувал во градот Лахоре да го уапси поранешниот
премиер Имран Кан, но бил спречен зашто резиденцијата на 70-годишниот

Кан била опкружена со негови поддржувачи.

Поранешниот премиер се соочува со повеќе правни предизвици.

Судот издаде налог за приведување на 28 февруари во случај поврзан со

државни подароци и наводно прикривање имот од продажба на државни
подароци.

Отворањето на овој случај, но и другите обвиненија, меѓу кои и за наводна
поврзаност со тероризам и обид за убиство на политички противник, ја
поделија јавноста. Кан и неговите поддржувачи тврдат дека се работи за

политички мотивирани случаи.

Полицијата од Исламабад, додека траеше обидот за приведување, на Твитер
соопшти дека „сите операции се завршени во соработка со полицијата од
Лахоре“.

„Ќе бидат преземени правни мерки против оние коишто го попречуваат
извршувањето на судските наредби“, соопшти полицијата.

„Полицијата од Исламабад ќе ги пренесе Имран Кан во Исламабад под

нивна заштита. Законот важи еднакво за сите“, напишаа тие.

Новинските агенции пренесоа дека обидот за приведување првично не
успеал.

Поранешната крикет ѕвезда Кан е на чело на партијата Техрик-е Инсаф, а ја
предводеше пакистанската влада од 2018 до 2022 година.

Тој привлече десетици илјади приврзаници на неодамнешните протести
против владата на неговиот наследник Шехбаз Шариф, која е под силен
финансиски притисок што може да доведе до банкрот во оваа јужноазиска
држава.

Коалициската влада на Шариф го отвори случајот со подароци против Кан во
август 2022 година. Тие го обвинија дека не ги пријавил подароците и
парите што ги добил од нивна продажба додека бил на функција.

Пакистанската изборна комисија во октомври го дисквалификува Кан од

Народното собрание поради тоа што дал „лажни информации“ за неговиот
имот.

Кан реагираше дека обвиненијата се „неосновани“ и дека се прават заради
„политичка одмазда“.

прочитај повеќе

март 05, 2023

Кина годинава ќе одвои повеќе пари за воени
трошоци

Претставници на воените власти во Кина, присуствуваат на отворањето на кинескиот
Национален народен конгрес во Пекинг, 5 март 2023 година.

Кина ќе издвојува повеќе пари за воени трошоци, соопштија кинеските
власти на 5 март, на отворањето на годишното заседание на Секинескиот
народен конгрес.



прочитај повеќе

март 05, 2023

Инциденти на протестот во Атина поради
железничката несреќа



Протест пред грчкиот Парламент во Атина поради железничката несреќа во која
загинаа 57 луѓе.

Во Грција се одржуваат протести поради железничката несреќа во која
загинаа 57 луѓе. Илјадници граѓани претпладнево се собраа пред грчкиот
Парламент во центарот на Атина, а протест имаше и во Солун.

Собирот во Атина на кој им оддадоа и почит на загинатите, заврши со
инциденти.

прочитај повеќе

март 05, 2023

Вучиќ - Србија не продава оружје на Украина и
Русија



Српскиот претседател Александар Вучиќ.

„Ниту едно парче српско оружје, опрема или муниција не е продадено на
Русија или Украина. Тие кои го тврдат спротивното се лажговци,
денунцијанти, и треба да се срамат бидејќи и нанесуваат штета на Србија“,

изјава на 5 март, српскиот претседател Александар Вучиќ.

„За Србија, во согласност со меѓународните закони, постојат таканаречени
дозволени корисници и Србија може да извезува само во такви земји. Ние
направивме сè во согласност со законот, чисти сме како солза“, рече Вучиќ во

Доха, каде учествува на конференција организирана од Обединетите нации.

На крајот на февруари, некои руски медиуми објавија дека 3.500 ракети од
српската фабрика „Крушик“ биле доставени до вооружените сили на
Украина преку Турција и Словачка, а Министерството за надворешни
работи на Русија соопшти дека оваа информација предизвикува „најдлабока

загриженост“.
Деманти претходно пристигна од „Крушик“ и од Министерството за одбрана
на Србија.

Во врска со тврдењето дека од Србија преку Турција се извезува оружје во

Украина, Вучиќ рече дека Србија „дополнително се заштитила“ знаејќи дека
постои можност дел од стоката да заврши на друго место.

прочитај повеќе

